
 
Pou Piblikasyon Imedya: 09/08/2024  GOUVÈNÈ KATHY HOCHUL 

 
 

DEKLARASYON GOUVÈNÈ KATHY HOCHUL NAN DEZYÈM ANIVÈSÈ LWA CHIPS 
AK SYANS LAN  

  
  
"De ane de sa jodi a, avni fabrikasyon Ameriken an chanje - pou tout tan. Avèk yon kout 
plim, Prezidan Biden te siyen Lwa CHIPS ak Syans lan pou vin lwa.  
  
"Depi jou ekstrawòdinè sa a, Eta New York te benefisye de envestisman san parèy k ap 
transfòme eta nou an yon sant mondyal pou fabrikasyon semikondiktè. Konpayi pia yo 
te anonse plis pase 112 milya dola nan envestisman kapital planifye nan New York – sa 
k ap revitalize kominote nò yo epi kreye plizyè dizèn milye travay ki byen peye. Pa gen 
lòt rejyon nan Etazini ki pral konte pou yon pi gwo pati nan pwodiksyon nasyonal la.  
  
"Epi nou poko fini. Endistri enpòtan sa a kontinye elaji atravè gwo envestisman ki soti 
nan biznis semikondiktè yo ak konpayi chèn apwovizyònman tankou Micron, 
GlobalFoundries, AMD, Edwards Vacuum, MenloMicro and TTM Technologies pou elaji 
prezans yo nan New York. An jiyè, Depatman Komès (Department of Commerce, DOC) 
Etazini te akòde yon faz de (2) sibvansyon 40 milyon dola Sant Rejyonal Teknoloji ak 
Inovasyon (Sant Teknolojik) pou konsòsyòm nan Koridò Inovasyon Teknolojik pou 
Fabrikasyon ak Rechèch Semikondiktè nan New York (New York Semiconductor 
Manufacturing and Research Technology Innovation Corridor, NY SMART-I Corridor). 
Pandan senk ane k ap vini yo, konsòsyòm lan pral sèvi yon wòl enpòtan nan sipòte 
kwasans kontinyèl Rejyon Nò New York pou tounen yon sant mondyal konpetitif nan 
devlopman mendèv semikondiktè, inovasyon, ak fabrikasyon.  
  
"Pou kominote ki te fè eksperyans plizyè deseni estagnasyon ekonomik ak neglijans, 
angajman ekstrawòdinè sa yo se kòmansman yon renouvèlman ekonomik – pote pi bon 
lekòl, pi bon lopital, lari ki pi an sekirite ak enfrastrikti ki pi solid.  
  
"Lwa CHIPS ak Syans lan mete New York abò yon epòk ki defini fabrikasyon epi li 
transfòme avni pou anpil jenerasyon Nouyòkè yo. Mwen rekonesan anvè Lidè Schumer, 
Lidè Jeffries, Delegasyon Kongrè New York la ak Administrasyon Biden-Harris la pou 
efò istorik yo ak paske yo kenbe pwomès yo te fè pèp Ameriken an."  

